
ஸரஸ்வதீஸ்துதி: 2

ஓங்கார ஆரிப்ஸிதகார்யஸித்³தே⁴ர்பு³த்³தே: ⁴ ப்ரசாராய பர: ப்ரகார: ।
நிர்தூ⁴ததத்தத்³விஷயப்ரமாத:³ஶ்ரீஶாரதா³யா ஜயதி ப்ரஸாத:³॥ 1॥
ஹ்ரீதேவ யாம் வீக்ஷ்ய முகே²முராரேருர:ஸ்தி²தா ஶ்ரீர்ப்⁴ரமதே ஜக³த்ஸு ।
ஸரஸ்வதீ ஸா ஸ்வத ஏவ துஷ்ட்யா விசாரஹேதோஶ்சிரமாவிராஸ்தாம் ॥ 2॥
ஐஶ்வர்யபீ³ஜம் பரமேஶ்வரஸ்ய விஶ்வைககர்துஸ்தமஸாம் விகா⁴தி ।
வாக்³தை³வதம் வாங்மநஸாதிக³ம் தத் பரம் மஹோ மே ஸ்பு²ரதாம் புரஸ்தாத் ॥ 3॥
ஹ்ரீதே இவாऽஸ்தாம் விப⁴வேந யஸ்யா இச்சா²க்ரியே நித்யமநுப்ரவ்ரு’த்தே ।
தத்தத்ஸ்வரூபப்ரதிபத்திஹேது:ஸா ஜ்ஞாநஶக்திர்மயி ஸந்நித⁴த்தாம் ॥ 4॥
ஓங்கார ஏவாபி⁴த ஆத்தஶக்திர்யத்³பீ³ஜமந்தர்த்⁴ரு’திவத்³விபா⁴தி ।
உத்³பி⁴த்³ய சித்தே ஸ்வரஸேந ஸிக்தா ஸா வாக்³லதா மே ப²லதாத³ऽபீ⁴ஷ்டம் ॥ 5॥
ஸர்வ: ப்ரபஞ்சஸ்த்ரிஜக³த்³விதா⁴துர்விநா யதா³பா⁴ஸமऽஸந்நிவாऽஸ்தே ।
ஸாரஸ்வதம் தத்பரமம் மஹோ மே ஹ்ரு’த்³வ்யோமக³ம் ஸந்தமஸம் ஹிநஸ்து ॥ 6॥
ரக்ஷாதிரூக்ஷா ப்⁴ரமராக்ஷஸேப்⁴ய: ஶிக்ஷாதி⁴க³ந்தும் பரமார்த²தத்த்வம் ।
பி⁴க்ஷாபராநந்த³மயீஹ ஸாக்ஷாத்ஸா க்²யாதிமாயாது ஸரஸ்வதீ மே ॥ 7॥
ஸ்வச்சீ²க்ரு’தே யச்சரணாப்³ஜரேணுவிமர்ஶநைர்ஹ்ரு’ந்முகுரே விபா⁴தி ।
ஸத்ஸம்முகீ²நம் க²லு ஸர்வதத்த்வம் ஸரஸ்வதீ ஶாஶ்வதமாவிராஸ்தாம் ॥ 8॥
தைஸ்தைரநேகை: கவிதா ஸகே²லமऽநேலமூகைரபி யத்ப்ரபத்³யே ।
தத்³வைப⁴வம் யத்ஸுரஸஸ்ய ஸைஷா வாக்³தே³வதா த³ர்ஶயதாத்³விமர்ஶாந் ॥ 9॥
நஶ்யந்தி யத்³த்⁴யாநவஶாத³வித்³யா வித்³யாऽநவத்³யா ப்ரதிபா⁴தி ஸத்³ய: ।
உத்³த்³யோதயந்தீ ஹ்ரு’த³யம் மதீ³யம் ஸரஸ்வதீ ஶாஶ்வதமாவிராஸ்தாம் ॥ 10॥
(1)மஸ்தூபமா வஸ்துஸ்வதா⁴ கிமஸ்து ஸசேதஸாம் சர்விதயத்³ரஸாநாம் ।
ஸரஸ்வதீ ஸா ஸ்வரஸார்பணேந ஸ்வதஶ்சிரம் தர்பயதாம் கி³ரம் மே ॥ 11॥
ஓங்காரயுக்³மம் வ்ரு’திவத்³ப³ஹிஸ்தத்³யஸ்யா ஹி மாயாத்³விதயம் ததா²ந்த: ।

வாக்³தே³வதா ஸா ப²லதாத³பீ⁴ஷ்டம் ஸம்ஸேவிதா கல்பலதா பு³தா⁴நாம் ॥ 12॥
ஸந்மாநஸாப்³ஜஸ்தி²திரऽக்ஷமாலாவித்³யாஸுதா⁴கும்ப⁴விபஞ்சிபாணி: ।
சந்த்³ராவதம்ஸாऽவது ஹம்ஸயாநா மூர்தாப்யமூர்தா ச ஸரஸ்வதீ ந:॥ 13॥
வாச்யாநி ஸாக்ஷாதி³ஹ வாசகேஷு ஸங்கேதயந்தீமபி⁴தா⁴நவ்ரு’த்திம் ।
பி³ப⁴ர்தி யா புஸ்தகஸத்ஸ்வரூபாம் புநாது ஸா வாங்மயதே³வதாऽஸ்மாந் ॥ 14॥
ப்ரயோஜநாத்³ரூடி⁴வஶாச்ச லோகே த்³விஸ்தத்த்வதாரா: பரிவர்தயந்தீ ।
யா லக்ஷணாம் தா⁴ரயதேऽக்ஷமாலாமிபாத³(2)ஹம் நௌமி ஸரஸ்வதீம் தாம் ॥ 15॥
பதை³ரஸங்கேதமऽலக்ஷ்யமேவம் ஸம்வ்யஞ்ஜயந்தீம் கிமபி ஸ்வரேண ।
Footnote

1 மண்ட³ம் த³தி⁴ப⁴வம் மஸ்த்வித்யமர: ।
2 த³ऽஸௌ பாது ஸரஸ்வதீ ந:இத்யபி பாட:² ।

யா வ்யஞ்ஜநாமேவ விபஞ்சிரூபாம் பி³ப⁴ர்தி தாம் நௌமி கி³ராமதீ⁴ஶீம் ॥ 16॥
ஶதை: ஶ்ருதீநாம் பதி²பி⁴ர்த்⁴வநந்தீம் கீ³தார்த²ஸாரோபநிஷத்³ரஹஸ்யம் ।
அத்⁴யாத்மவித்³யாமிவ வாத³யந்தீம் வீணாம் ப⁴வேந்மே ஶரணாய வாணீ ॥ 17॥
யா ஸச்சிதா³நந்த³ரஸைகஸாரம் கரே ஸுதா⁴கும்ப⁴நிபா⁴த்³வஹந்தீ ।
விஶ்வேஶ்வரம்ஸிஞ்சதி ஸப்ரபஞ்சம் ஸரஸ்வதீ ஸாऽஞ்சது மே ஹ்ரு’த³ப்³ஜம் ॥ 18॥
ஹம்ஸ:ஸதா³ऽநாஹதநாத³ரூபாது³த்³க³த்வரோ யாம் வஹதி ஸ்வபக்ஷை: ।
வாக்³வாதி³நீ ஸா நிஜபாத³பத்³மதூ⁴லீப⁴ரைர்பூ⁴ஷயதாம் மநோ மே ॥ 19॥
ப்³ரஹ்மோத³யஸ்தா²நமநாதி³ஸித்³த⁴ம் பத்³மம் லஸத்கேஸரஸௌரபா⁴ட்⁴யம் ।
யஸ்யா நிவாஸோஸ்தி ஸரஸ்வதீ ஸா ஸ்வத:ஸ்ருதை:ஸிஞ்சது சித்³ரஸைர்மாம் ॥
20॥
மேதா⁴த³யோ யத்பரிவாரபூ⁴தா ப்³ரஹ்மாதி³ஸேவ்யா நிஜகார்யஸித்³த்⁴யை ।
விஶ்வேஶ்வரீ ஸா ஸ்வரஸப்ரவாஹை:ஸரஸ்வதீ ஸிஞ்சது ஹ்ரு’த்ஸரோஜம் ॥ 21॥
ஸஞ்ஜீவநார்த²ம் ஜக³தாம் ஸுதா⁴ம்ஶுகலாம் கிரீடே கலயா பி³ப⁴ர்தி ।
ஹ்ரு’தாந்த⁴காரா கருணாகடாக்ஷை: ப்ரத்யக்ஷலக்ஷ்யாऽஸ்து ஸரஸ்வதீ ஸா ॥ 22॥
இதி ஶ்ரீமதா³ராத்⁴யதமராஜாநகாऽऽநந்த³க்ரு’தம் ஸரஸ்வதீஸ்தோத்ரம் ।

